ՏԵՂԵԿԱՆՔ – ՀԻՄՆԱՎՈՐՈՒՄ

«Հայաստանի Հանրապետության Արարատի մարզի Աբովյանի, Արգավանդի և Փոքր Վեդու գյուղական համայնքների  ղեկավարների լիազորությունները վաղաժամկետ դադարեցնելու մասին» ՀՀ կառավարության  որոշման ընդունումը պայմանավորված է վերոհիշյալ համայնքների ղեկավարներ Արսեն Պետրոսյանի, Սամվել Նարիբեկյանի և Նորիկ Ոսկանյանի կողմից հրաժարական ներկայացնելու հանգամանքով, ինչի վերաբերյալ վերոնշյալ գյուղական համայնքների  ավագանիները  կազմել են արձանագրություններ, որոնք «Տեղական ինքնակառավարման մասին» Հայաստանի Հանրապետության օրենքի 26-րդ հոդվածի 2-րդ մասին համապատասխան ներկայացվել է լիազոր մարմին՝ ՀՀ տարածքային կառավարման նախարարություն:

Նկատի ունենալով այն հանգամանքը, որ վերոնշյալ համայնքներում 2012 թվականի սեպտեմբերի 9-ին արդեն իսկ ընտրվել են այդ համայնքների նոր ղեկավարներ՝ համայնքների ղեկավարների լիազորությունները դադարեցնելու հետ միաժամանակ Աբովյանի, Արգավանդի և Փոքր Վեդու գյուղական համայնքներում արտահերթ ընտրություններ նշանակելու անհրաժեշտությունը բացակայում է: 

ՀՀ տարածքային կառավարման նախարարի առաջին տեղակալ 

Վաչե Տերտերյան
